
Pratimasakrite Shiva Stuti

પ્રતિમાસકૃતે શિવસ્તુતિઃ

(શિવરહસ્યાન્તર્ગતે મહાદેવાખ્યે)

- શિવગૌરીસંવાદે -

ઈશ્વર ઉવાચ ।
ત્વયૈવ સૃષ્ટમખિલં ત્વય્યેવ સકલં સ્થિતમ્ ।
ત્વયા સંહ્રિયતે વિશ્વં પ્રધાનપુરુષાત્મકમ્॥ ૫૫॥
ત્વમેવ પુરુષોઽનન્તઃ પ્રધાનં પ્રકૃતિસ્તથા  ।
ભૂમિરાપોઽનલો વાયુર્વ્યોમાહઙ્કારમેવ ચ॥ ૫૬॥
યસ્ય રૂપં નમસ્યામિ ભવં ત્વાં બ્રહ્મસમ્ભવમ્ ।
યસ્ય દ્યૌરભવન્મૂર્ધા પાદૌ પૃથ્વી દિશોભુજઃ॥ ૫૭॥
આકાશમુદરં તસ્મૈ વિરાજે તે નમોનમઃ ।
હવ્યં વહતિ યો નિત્યં રૌદ્રાગ્નેયવપુશ્ચ યઃ॥ ૫૮॥
કવ્યે પિતૃગણાનાં ચ તસ્મૈ વહ્ન્ન્યાત્મને  નમઃ ।
આપ્યાયયતિ યો દેવઃ સ્વધામ્ના સકલં જગત્॥ ૫૯॥
સોમઃ સોમાત્મને તુભ્યમોષધીશાત્મને નમઃ ।
બિભર્ત્યશેષભૂતાનિ યોઽન્તશ્ચરતિ સર્વગઃ॥ ૬૦॥
શક્તિર્માહેશ્વરી સાક્ષાત્તસ્મૈ વાય્વાત્મને નમઃ ।
સૃજત્યશેષમેવેદં યસ્ય કર્માનુરૂપતઃ॥ ૬૧॥
સ્વાત્મન્યેવ સ્થિતં ચૈતત્ ચતુર્વક્ત્રાત્મને નમઃ ।
યઃ શેતેઽપ્સુ શિવં ધ્યાયન્ પાલયત્યખિલં જગત્॥ ૬૨॥
નમો વિશ્વાત્મને તુભ્યં વિષ્ણવે પાલનાત્મને ।
યઃ સંહરેજ્જગજ્જાલં શૂલેનૈકેન શઙ્કરિ॥ ૬૩॥

તસ્મૈ રુદ્રાત્મને તુભ્યં નમસ્તેઽસ્તુ પિનાકિને ।
યં વિનિદ્રા જિતશ્વાસાઃ પશ્યન્તિ પરમેશ્વરમ્॥ ૬૪॥
જ્યોતિઃ પશ્યન્તિ યુઞ્જાનાસ્તસ્મૈ સર્વાત્મને નમઃ ।
ઇતિ સ્તવં પ્રયુઞ્જીત સર્વમાસેષુ શઙ્કરિ॥ ૬૫॥
માસપૂજામિમાં કૃત્વા  સંવત્સરમતન્દ્રિતઃ ।
ન સ ભૂયોઽપિ જાયેત સંસારે દુઃખસાગરે॥ ૬૬॥
॥ ઇતિ શિવરહસ્યાન્તર્ગતે ઈશ્વરપ્રોક્તં પ્રતિમાસકૃતે શિવસ્તુતિઃ સમ્પૂર્ણા॥
-॥ શ્રીશિવરહસ્યમ્ । મહાદેવાખ્યઃ એકાદશમાંશઃ । અધ્યાયઃ ૨૫ ફાલ્ગુનમાસાર્ચનમ્ । ૫૫-૬૬॥

- .. shrIshivarahasyam . mahAdevAkhyaH ekAdashamAMshaH . adhyAyaH 25

phAlgunamAsArchanam . 55-66..

Notes:

Śiva શિવ; having detailed to Devī દેવી; about His Worship during respective māsa માસ in

the ŚivaRahasyaṃ Mahādevākhyaḥ Ekādaśamāṃśaḥ Adhyāyaḥ 13-25 શિવરહસ્યં મહાદેવાખ્યઃ
એકાદશમાંશઃ અધ્યાયઃ ૧૩-૨૫, concludes with advising a ŚivaStutiḥ શિવસ્તુતિઃ that can be recited
in all māsa માસ।

